ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2009 ԹՎԱԿԱՆԻ ՆՈՅԵՄԲԵՐԻ 19-Ի N 1440-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
1. Անհրաժեշտությունը      

1.1. ՀՀ Ազգային ժողովի կողմից 2015 թվականի դեկտեմբերի 16-ին ընդունված «Փախստականների և ապաստանի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության ՀՕ-193-Ն օրենքի 12-րդ հոդվածի համաձայն` «Փախստականների և ապաստանի մասին» ՀՀ օրենքի oրենքի 24-րդ հոդվածի 1-ին մասը լրացվել է հետևյալ բովանդակությամբ նոր պարբերությունով. «Առանց ուղեկցողի և ընտանիքից անջատված երեխա ապաստան հայցողները ժամանակավոր տեղավորման կենտրոնում տեղավորվում են առաջնահերթության կարգով՝ հաշվի առնելով նրանց լավագույն շահերը և խորհրդակցելով նրանց ներկայացուցչի հետ»:


ՀՀ վարչապետի 2016 թվականի մարտի 31-ի թիվ 242-Ա որոշմամբ հաստատված «Փախստականների և ապաստանի մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի կիրարկումն ապահովող միջոցառումների ցանկի 6-րդ կետով նախատեսված է «Հայաստանի Հանրապետության կառավարության 2009 թվականի նոյեմբերի 19-ի N 1440-Ն որոշման մեջ լրացումներ կատարելու մասին» ՀՀ կառավարության որոշման նախագծի ներկայացումը ՀՀ կառավարության աշխատակազմ (ժամկետ` 2016թ. նոյեմբերի 3-րդ տասնօրյակ):  

Այդ կապակցությամբ մշակվել է վերոնշյալ որոշման նախագիծը, որով առաջարկվում է Հայաստանի Հանրապետության կառավարության 2009 թվականի նոյեմբերի 19-ի «Ապաստան հայցողներին ժամանակավոր տեղավորման կենտրոնում տեղավորելու և կենսաապահովման պայմաններ տրամադրելու կարգը հաստատելու մասին» N 1440-Ն որոշման հավելվածում կատարել լրացում, համաձայն որի՝ առանց ուղեկցողի և ընտանիքից անջատված ապաստան հայցող երեխաները, ելնելով նրանց լավագույն շահերից, ինչպես նաև խորհրդակցելով նրանց ներկայացուցչի հետ, առաջնահերթության կարգով կտեղավորվեն ՀՀ ՏԿԶՆ միգրացիոն պետական ծառայության ենթակայությամբ գործող ապաստան հայցողների ժամանակավոր տեղավորման կենտրոնում («Հատուկ կացարան» ՊՈԱԿ-ում):
1.2. ՀՀ կառավարության 2014 թվականի հուլիսի 17-ի «Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողությունների 2014-2016 թվականների ծրագիրը հաստատելու մասին» N 769-Ն որոշման հավելվածի 4.2. և 4.3 կետերով նախատեսված միջոցառումների կատարումն ապահովելու համար նախագծով առաջարկվել է ՀՀ կառավարության 2009թ. նոյեմբերի 19-ի «Ապաստան հայցողներին ժամանակավոր տեղավորման կենտրոնում տեղավորելու և կենսաապահովման պայմաններ տրամադրելու կարգը հաստատելու մասին» N 1440-Ն որոշման մեջ նախատեսել դրույթներ ժամանակավոր տեղավորման կենտրոնում բնակության ներքին կարգապահական կանոնների վերաբերյալ, ինչպես նաև հստակեցնել առանց ուղեկցողի և ընտանիքից անջատված ապաստան հայցող երեխաներին կենտրոնում տեղավորման կարգը և պայմանները:  

2. Տվյալ բնագավառում իրականացվող քաղաքականությունը


Եվրոպական չափանիշներին համապատասխան երաշխավորել հատուկ կարիքներ ունեցող ապաստան հայցողներին կացարանով ապահովումը: 
3. Կարգավորման նպատակը և բնույթը


ՀՀ կառավարության որոշման ընդունման եղանակով սահմանել  առանց ուղեկցողի կամ ընտա​նի​քից անջատված երեխա ապաստան հայցողների ժամանակավոր տեղավորման կենտրոնում առաջնահերթության կարգով տեղավորման իրավունքը, ինչպես նաև գործող կարգում նախատեսել դրույթներ  ժամանակավոր տեղավորման կենտրոնում բնակության ներքին կարգապահական կանոնների վերաբերյալ:  
4. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և զարգացման նախարարության միգրացիոն պետական ծառայության կողմից: 

5. Ակնկալվող արդյունքը

Որոշման ընդունման դեպքում կապահովվի ՀՀ Ազգային ժողովի կողմից 2015 թվականի դեկտեմբերի 16-ին ընդունված «Փախստականների և ապաստանի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության ՀՕ-193-Ն օրենքի 12-րդ հոդվածի կիրարկումը, ինչպես նաև ՀՀ կառավարության 2014 թվականի հուլիսի 17-ի «Հայաստանի Հանրապետության միգրացիայի ոլորտը կանոնակարգող Հայաստանի Հանրապետության օրենսդրությունը միջազգային չափանիշներին, այդ թվում՝ Եվրամիությունում և Միասնական տնտեսական տարածքում ընդունված մոտեցումներին և սկզբունքներին համապատասխանեցնելուն ուղղված գործողու-թյունների 2014-2016 թվականների ծրագիրը հաստատելու մասին» N 769-Ն որոշման հավելվածի 4.2 և 4.3 կետերով նախատեսված միջոցառումների իրականացումը:
